
ᑲᑎᒪᔩᑦ ᑲᑎᒪᓂᖓᑦ #17  
ᔪᓂ 9, 2020 

ᒪᑉᐱᖓᖏᑦ 11 
ᓄᓇᓕᐸᐅᔭᐃᑦ ᐃᖃᓗᐃᑦ 

ᑕᒪᐅᓇᑐᐃᓐᓇᖅ ᓯᑎᒃᑯᑦ ᑲᑎᒪᔨᖏᑕ ᑲᑎᒪᓂᖓᑦ #17� 
ᔪᓂ 9, 2020 ᐅᓪᓗᒃᑯᑦ 12-ᒥ 
ᓯᑎᒃᑯᑦ ᑲᑎᒪᔨᖏᑕ ᑲᑎᒪᕕᖓᓂ 

 
ᐅᐸᑦᓯᒪᔪᑦ ᑲᑎᒪᔩᑦ - ᐅᖄᓚᐅᑎᒃᑯᑦ 
ᒪᐃᔭ ᑲᓂ ᐱᐅᓪ 
ᑐᓪᓕᐊ ᒪᐃᔭᐅᑉ ᔮᓇᑦ ᐳᕉᔅᑐᕐ 
ᑲᑎᒪᔨ ᕉᒪᐃᓐ ᓯᑏᕙᓐᓴᓐ  
ᑲᑎᒪᔨ ᔪᐊᓇᓯ ᐊᑯᒪᓕᒃ 
ᑲᑎᒪᔨ ᓰᓚ ᐱᓕᐅᕆᑎ 
ᑲᑎᒪᔨ ᓴᐃᒪᓐ ᓇᑖᖅ 
ᑲᑎᒪᔨ ᒪᓚᐃᔭ ᓘᑲᓯ 
ᑲᑎᒪᔨ ᑲᐃᐅᓪ ᓴᐳᕐᑦ 
ᑲᑎᒪᔨ ᓵᓚᒪᓐ ᐊᕙ 
 
ᐅᐸᑦᓯᒪᔪᑦ ᐃᖅᑲᓇᐃᔭᖅᑏᑦ - ᐅᖄᓚᐅᑎᒃᑯᑦ 
ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥᑦ ᐊᐅᓚᑦᓯᔨᒻᒪᕆᒃ 
ᑖᐊᒥ ᐆᕐᓐᔅᑦ-ᑐᐅᐃᕌᓐ, ᓯᑎᒃᑯᑦ ᐊᓪᓚᑦᑎᖓᑦ 
ᕌᑦ ᒪᒡᕗᐊᕐᑦ, ᒪᓕᒐᕋᓛᓕᕆᓂᖅ 
ᓖᓴ ᒥᓗᓴᕝᔨᕕᒃ, ᑐᓴᐅᒪᑎᑦᑎᓕᕆᓂᕐᒥᑦ ᐊᒻᒪ ᐱᔨᑦᓯᕋᐅᑎᓂᑦ ᐊᐅᓚᑦᑎᔨ 
ᒫᒃ ᐳᕌᑐᕆᒃ, ᐊᖏᔪᖅᑳᖓᑦ ᐸᕐᓇᐅᑎᓕᕆᔨᒃᑯᑦ ᐊᒻᒪ ᐱᕙᓪᓕᐊᑎᑦᑎᔨᒃᑯᑦ ᓴᓇᓂᒃᑯᑦ 
ᔭᓇᕗᕐ ᔮᕐᕕᔅ, ᓯᑎᒃᑯᑦ ᐸᕐᓇᐅᑎᓕᕆᔨᖓᑦ 
ᓯᑕᕙᓂ ᑲᓛᒃ, ᐊᖏᔪᖅᑳᖓᖅ ᐱᖕᖑᐊᖅᑐᓕᕆᔨᒃᑯᑦ 
ᒥᐊᓕ ᐅᒨᓪ, ᑮᓇᐅᔭᓕᕆᔨ/ᓄᓇᓕᓐᓂ ᖃᓄᐃᖏᑦᑎᐊᖅᑐᓕᕆᔾᔪᑎᓂᑦ 
 
ᓂᐱᖃᖕᖏᑲᐃᓐᓇᕐᓂᖅ 
 
ᒪᐃᔭ ᐱᐅᓪ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᒃ 12:0�8 ᐅᓪᓗᒃᑯᑦ ᓂᐱᖃᖕᖏᑲᐃᓐᓇᖅᑐᑎᒃ. 
 
ᐊᖏᖅᑎᑦᑎᓂᖅ 
 
ᐱᑕᖃᖕᖏᑦᑐᖅ 
 
ᑲᔪᓯᑎᑕᐅᓂᖏᑦ ᑲᑎᒪᔾᔪᑎᑦᓴᑦ 
 
ᐲᖅᑕᐅᔪᖅ: 
10. ᑲᑎᒪᔨᕋᓛᓂᑦ ᐅᓂᒃᑳᑦᓴᐃᑦ  

ᐱ) ᓄᓇᓕᓐᓂ ᒪᓕᒐᕋᓛᓕᕆᔨᒃᑯᓐᓂᑦ ᑕᖅᑭᑕᒫᕐᓯᐅᑏᑦ ᐅᓂᒃᑳᑦᓴᑦ − ᒪᐃ 1 –  
   31, 2020 

ᐃᓚᓕᐅᑎᔪᑦ: 
9.  ᓄᑖᑦ ᐱᔭᑦᓴᑦ 

ᒋ) ᓄᓇᓕᓐᓂ ᒪᓕᒐᕋᓛᓕᕆᔨᒃᑯᓐᓂᑦ ᑕᖅᑭᑕᒫᕐᓯᐅᑏᑦ ᐅᓂᒃᑳᑦᓴᑦ − ᒪᐃ 1 –  
   31, 2020 

10. ᑲᑎᒪᔨᕋᓛᓂᑦ ᐅᓂᒃᑳᑦᓴᐃᑦ  
 ᐃ)  ᐃᓗᕕᖃᕐᕕᓕᕆᓂᕐᒥᑦ ᐅᖃᐅᔾᔪᐃᔩᑦ ᑲᑎᒪᔨᕋᓛᑦ − ᐊᓯᖏᑦ ᑎᑎᖅᑲᐃᑦ 

ᐃᖃᓗᓐᓂ ᐃᓗᕕᕐᓯᓕᕆᓂᕐᒧᑦ ᐊᒻᒪ ᐃᓗᕕᖅᑕᐅᓂᕐᒧᑦ ᐊᑭᖏᓐᓂᑦ 
ᐅᓂᒃᑳᑦᓴᐃᑦ ᐊᒻᒪ ᐃᓗᕕᖃᕐᕕᐅᑉ ᐃᓂᖓᓂᑦ ᐅᓂᒃᑳᑦᓴᐃᑦ 

   
ᐱᖁᔨᕗᖔᓕᐅᕈᑎ #20-164 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᑏᕙᓐᓴᓐ 
ᐊᐃᑉᐲᔪᖅ: ᒪᐃᔭᐅᑉ ᑐᓪᓕᐊ ᐳᕉᔅᑐ 
 
ᑲᔪᓯᑎᑕᐅᔪᑦ ᑲᑎᒪᔾᔪᑎᑦᓴᑦ ᐊᓯᔾᔨᖅᑕᐅᓗᑎᒃ. 

ᐃᓘᓐᓇᖏᓐᓂᑦ ᑲᔪᓯᑎᑕᖅ 

 
ᑲᑎᒪᔨ ᐊᕙ ᖃᐅᔨᒪᖁᔨᓚᐅᖅᑐᖅ ᕿᒪᐃᓂᐊᕋᒥ ᑲᑎᒪᓂᕐᒥᑦ 1−ᒥ ᐅᓐᓄᓴ. 
 
1. ᑲᑎᒪᔾᔪᑎᒥᓃᑦ 

 
ᐃ. ᓯᑎᒃᑯᑦ ᑲᑎᒪᔨᖏᑕ ᑲᑎᒪᓂᕐᒥᑦ ᑲᑎᒪᔾᔪᑎᒥᓃᑦ #12 ᐅᓪᓗᖓᓂ ᒪᐃ  

26, 2020 
 
ᐱᖁᔨᕗᖔᓕᐅᕈᑎ #20-165 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᑏᕙᓐᓴᓐ 
ᐊᐃᑉᐲᔪᖅ: ᑲᑎᒪᔨ ᐱᓕᐅᕆᑎ 
 
ᓯᑎᒃᑯᑦ ᑲᑎᒪᔨᖏᑕ ᑲᑎᒪᓂᕐᒥᑦ ᑲᑎᒪᔾᔪᑎᒥᓃᑦ #16 ᐅᓪᓗᖓᓂ ᒪᐃ 26, 2020. 

ᐃᓘᓐᓇᖏᓐᓂᑦ ᑲᔪᓯᑎᑕᖅ 
 
2. ᐃᒻᒥᒧᑦ ᐊᑦᑐᐊᓂᖃᕐᓂᕐᒥᒃ ᑲᑎᒪᔾᔪᑎᓄᑦ ᓇᓗᓇᐃᕐᓯᓂᖅ 
  

ᐱᑕᖃᖕᖏᑦᑐᖅ 
 

3. ᐅᖃᕆᐊᖅᑐᕐᓯᒪᔪᑦ 
 

ᐱᑕᖃᖕᖏᑦᑐᖅ 
 
4. ᐱᔾᔪᓯᐊᖅᑐᑦᓴᑦ ᐊᒻᒪ ᐃᓕᑕᕆᔭᐅᔪᑦᓴᑦ 

ᐃ) ᐃᖃᓗᓐᓂ ᐅᓪᓛᕈᒻᒥᑕᖅᑎᑦᑎᓂᕐᒥᑦ ᐱᓕᕆᐊᑦᓴᖅ − ᒪᐃᔭᐅᑉ ᓄᓇᓕᕐᒥᐅᑕᒧᑦ  
   ᐃᑲᔪᒃᑲᕐᒧᑦ ᐱᔾᔪᓯᐊᖅᑎᑦᑎᔾᔪᑎᖓ 

 
ᒪᐃᔭ ᐱᐅᓪ ᖃᐅᔨᒪᖁᔨᓚᐅᖅᑐᖅ ᑲᑎᒪᖃᑎᖃᓚᐅᕋᒥ ᐃᖃᓗᓐᓂ ᐅᓪᓛᕈᒥᑕᑦᑎᑦᑎᓂᕐᒥᑦ 
ᐱᓕᕆᐊᑦᓴᓕᕆᔨᓂᑦ ᐊᑭᓕᕐᓱᖅᑕᐅᒐᑎᒃ ᐃᑲᔪᖅᐸᑦᑐᓄᑦ ᐃᑉᐸᑦᓴᖅ ᐴᖅᑲᐃᕕᖏᓐᓂ 
ᓂᕿᓂᑦ ᐊᒻᒪ ᐱᑎᓚᐅᕐᒪᒋᑦ ᒪᐃᔭᐅᑉ ᓄᓇᓕᕐᒥᐅᑕᒧᑦ ᐃᑲᔪᒃᑲᕐᒧᑦ.  ᒪᐃᔭ ᐱᐅᓪ 
ᖁᔭᓐᓇᒦᓚᐅᖅᑐᖅ ᑭᒡᒐᖅᑐᐃᓗᓂ ᑲᑎᒪᔨᓂᑦ ᐊᒻᒪ ᐃᒻᒥᓂᒃ ᐱᓕᕆᖃᑦᑕᕐᓂᖏᓐᓂᑦ 
ᐊᑭᓕᕐᓱᖅᑕᐅᒐᑎᒃ ᐃᑲᔪᖅᐸᑦᑐᑦ ᓂᕿᖃᖅᑎᑦᑎᒍᒪᓪᓗᑎᒃ ᓄᓇᓕᕐᒥᐅᑕᓂᑦ ᒫᓐᓇᐅᔪᖅ 
ᐃᑲᔪᖅᑕᐅᒋᐊᖃᖅᑐᒻᒪᕆᐅᓂᖏᓐᓂ. 
 
ᒪᐃᔭ ᐱᐅᓪ ᖃᐅᔨᒪᖁᔨᓚᐅᖅᑐᖅ 28−ᖑᒻᒪᑕ ᐊᑭᓕᕐᓱᖅᑕᐅᒐᑎᒃ ᐃᑲᔪᖅᐸᑦᑐᑦ 
ᐃᖃᓗᓐᓂ ᐊᒻᒪ ᐊᒥᓲᓂᕐᓴᐃᑦ ᐃᑲᔪᓚᐅᖅᐸᒻᒪᑕ.  ᒪᐃᔭ ᐱᐅᓪ ᖁᔭᓐᓇᒦᓚᐅᖅᑕᖏᑦ 
ᑲᒻᐸᓂᖁᑎᓕᐅᔪᑦ ᐊᒻᒪ ᑭᒃᑯᑐᐃᓐᓇᐃᑦ ᑐᓂᓯᕙᑦᑐᑦ ᓂᕿᓂᑦ. 
 
  
5. ᐅᖃᐅᑎᑦᓴᑦ 
 
ᑲᑎᒪᔨ ᓘᑲᓯ ᖁᔭᓐᓇᒦᓚᐅᖅᑐᖅ ᐱᖓᓱᓂᑦ ᐋᖅᑭᑦᓱᐃᓚᐅᖅᑐᓂᑦ ᓯᕗᓪᓕᐹᑦᓯᐊᒥᑦ 
ᐊᕐᕌᒍᑕᒫᖅ ᐆᒐᓕᐅᑎᓂᐅᓚᐅᖅᑐᒥᑦ ᔪᓂ 6 ᐊᒻᒪ 7−ᖑᑎᓪᓗᒍ.  500−ᖑᓗᐊᓚᐅᖅᑐᑦ 
ᐊᑎᓕᐅᕐᓯᒪᔪᑦ ᐆᒐᓕᐅᑎᖃᑕᐅᒍᒪᔪᑦ ᐊᒻᒪ ᐱᔾᔪᓯᐊᖅᑎᑕᐅᓚᐅᖅᑐᑎᒃ ᐱᖓᓲᔪᖅᑐᑦ (6).  
ᖁᔭᓐᓇᒦᓚᐅᖅᑕᖏᑦ ᐃᓘᓐᓇᑦᑎᐊᑎᒃ ᐃᑲᔪᕐᓱᐃᓚᐅᖅᑐᑦ ᖃᓄᐃᓕᐅᕈᑎᐅᔪᒥᑦ.  ᑲᑎᒪᔨ 
ᓘᑲᓯ ᖃᐅᔨᒪᖁᔨᓚᐅᖅᑐᖅ ᑮᓇᐅᔭᓂᑦ ᐱᕈᐃᕙᓐᓂᐊᕐᒪᑕ ᐊᕐᕌᒍ ᐱᔾᔪᓯᐊᑦᓴᓄᑦ 
ᐊᑐᖅᑕᐅᔪᑦᓴᓂᑦ ᐱᒋᐊᕋᔭᖅᑐᓂᑦ ᐅᑭᐊᑦᓵᖑᓕᖅᐸᑦ, ᐅᕝᕙᓘᓐᓃᑦ ᐅᑭᐅᖑᓕᖅᐸᑦ. 
 
ᑲᑎᒪᔨ ᓇᑖᖅ ᐅᖃᕆᐊᓚᐅᖅᑐᖅ ᐅᐸᑦᓯᒪᒍᓐᓇᔾᔮᖏᓐᓇᒥ ᑲᑎᒪᓂᕐᒥᑦ ᐊᒻᒪ 
ᓄᖅᑲᓚᐅᖅᑎᓐᓇᒋᑦ ᐊᓂᒋᐊᖃᕐᓂᐊᕋᒥ. 
 
ᑲᑎᒪᔨ ᐊᑯᒪᓕᒃ ᐱᓕᕆᔾᔪᑎᒍᑦ ᐊᒻᒪ ᓱᓕᑦᑎᐊᖅᑐᓂ ᒪᒥᐊᓐᓂᖃᓚᐅᖅᑐᖅ 
ᐱᖁᓯᕆᕙᑦᑕᒥᓂᑦ ᐱᔾᔪᑎᖃᖅᑐᓂ ᐊᒻᒪ ᖃᐅᔨᒪᖁᔨᓚᐅᖅᑐᖅ ᐅᐸᒍᓐᓇᖅᑲᐅᖏᓐᓇᒥ 
ᐅᓪᓛᖑᖅᑲᐅᔪᖅ ᒪᒥᐊᒋᐊᖅᑐᕐᓗᓂ, ᑭᓯᐊᓂ, ᓇᖕᒥᓂᑦᑎᐊᒻᒪᕆᒃ ᐅᐸᓐᓂᐊᕐᓂᕋᓚᐅᖅᑐᖅ 
ᒪᒥᐊᒋᐊᖅᑐᕐᓗᓂ.  ᑲᑎᒪᔨ ᐊᑯᒪᓕᒃ ᖃᐅᔨᒪᖁᔨᓚᐅᖅᑐᖅ ᑕᐃᒪᐃᒃᑲᓐᓂᔾᔮᖏᓐᓇᒥ. 
 
ᑲᑎᒪᔨ ᐊᑯᒪᓕᒃ ᖁᔭᓐᓇᒦᓚᐅᖅᑐᖅ ᐋᖅᑭᑦᓱᐃᓚᐅᖅᑐᓂᑦ ᓯᕗᓪᓕᐹᑦᓯᐊᒥ 
ᐆᒐᓕᐅᑎᓂᐅᓚᐅᖅᑐᒥᑦ ᐅᐸᑦᑕᐅᓚᐅᖅᑐᒥᑦ ᑭᒃᑯᑐᐃᓐᓇᑦᑎᐊᓄᑦ ᓄᑲᑉᐱᐊᓄᑦ ᐊᒻᒪ 
ᐃᓐᓇᕐᓄᑦ ᐊᖑᑎᓄᑦ ᐊᕐᓇᓄᓪᓗ.  ᐱᐅᔪᐊᓘᓚᐅᖅᑐᖅ ᖃᓄᐃᖏᑦᑎᐊᖅᑐᓕᕆᓂᕐᒧᑦ 
ᑐᕌᖓᓪᓗᓂ ᖃᓄᐃᓕᐅᕈᑎᐅᔪᖅ. 

ᒪᐃᔭᐅᑉ ᑐᓪᓕᐊ ᐳᕉᔅᑐ ᐅᐱᒍᓱᓐᓂᕋᓚᐅᖅᑐᖅ ᖃᐃᓛᖁᔭᐅᓯᒪᓐᓂᕆᐊᑦᓴᖅ ᐃᓄᐃᑦ 
ᕿᓂᖅᑐᖅ ᐊᑐᖅᓯᒪᔭᖏᓐᓂᑦ ᓱᓴᐃᔭᑎᒃᑯᓐᓄᑦ ᐃᓚᒋᔭᐅᖁᔭᐅᓗᓂ ᑲᑐᔾᔨᖃᑎᒌᓄᑦ 
ᐱᓕᕆᐊᖃᖅᑎᓪᓗᒋᑦ ᕿᓂᖅᑕᐃᑦ ᐃᓅᓯᖏᑦ ᓱᖅᑯᑎᒋᔭᐅᒋᐊᖃᕐᒪᑕᑦᑕᐅᖅ ᐃᖃᓗᓐᓂ 
ᐊᑐᖅᑕᐅᓚᐅᖅᑐᒥᑦ ᔪᓂ 6−ᖑᑎᓪᓗᒍ.  ᖃᓄᐃᓕᐅᕐᓂᖃᓚᐅᖅᑐᑦ ᑕᑯᑦᓴᐅᑎᑦᑎᓚᐅᕐᒪᑕ 
ᐃᑲᔪᕐᓱᐃᔾᔪᑎᒥᓂᒃ ᕿᓂᖅᑕᐃᑦ ᐱᔾᔪᑎᒋᓪᓗᒋᑦ ᐃᓄᑑᖏᒻᒪᑕ ᐊᑦᓱᕉᓴᕈᑎᒋᕙᑦᑕᒥᓂᒃ 
ᑭᒃᑯᑐᐃᓐᓇᕐᓂᑦ ᐊᔾᔨᒌᓐᓂᖃᕐᓂᖏᓐᓂᑦ, ᑭᓯᐊᓂᑦᑕᐅᖅ ᐃᓄᐃᑦ ᐃᓄᑑᔾᔨᖏᒻᒪᑕ 
ᐊᑦᓱᕉᑎᒋᕙᑦᑕᒥᓂᒃ. 
 
ᒪᐃᔭ ᐱᐅᓪ ᖁᔭᓐᓇᒦᓚᐅᖅᑐᖅ ᐋᖅᑭᑦᓱᐃᓚᐅᖅᑐᓂᑦ ᐊᒻᒪ ᑭᒃᑯᑐᐃᓐᓇᕐᓂᑦ 
ᓯᕗᓪᓕᐹᑦᓯᐊᒥᑦ ᐆᒐᓕᐅᑎᓂᐅᓚᐅᖅᑐᒥᑦ ᖁᕕᐊᓇᖅᑐᐊᓘᑎᑦᑎᓚᐅᕐᒪᑕ ᓄᓇᓕᓐᓂ. 
 
ᒪᐃᔭ ᐱᐅᓪ ᖁᔭᓐᓇᒦᓚᐅᖅᑐᖅ ᐋᖅᑭᑦᓱᐃᓚᐅᖅᑐᓂᑦ ᐊᒻᒪ ᑭᒃᑯᑐᐃᓐᓇᕐᓂᑦ 
ᐱᖃᑕᐅᓚᐅᖅᑐᓂᑦ ᕿᓂᖅᑕᐃᑦ ᐃᓅᓯᖏᑦ ᓱᖁᑎᒋᔭᐅᒻᒪᑕᑦᑕᐅᖅ ᖃᓄᐃᓕᐅᕈᑎᒥ.  
ᐅᖃᓚᐅᖅᑐᑦ ᖃᓄᐃᓕᐅᕐᓂᐅᔪᒥ ᓴᐃᓕᖓᑦᑎᐊᓚᐅᕐᒪᑕ ᐊᒻᒪ ᐃᑉᐱᒍᓲᑎᖃᑦᑎᐊᖅᑐᑎᒃ 
ᐊᓯᒥᓂᒃ ᐱᓕᕆᓚᐅᕐᒪᑕ.  ᒪᐃᔭ ᐱᐅᓪ ᖃᐅᔨᒪᔨᖁᔨᓚᐅᖅᑐᖅ ᓱᓕ ᐱᔭᑦᓴᖃᓪᓗᐊᕐᒪᑕ 
ᑕᒪᒃᑮᓐᓄᑦ ᕿᓂᖅᑐᓄᑦ ᐊᒻᒪ ᐃᓄᐃᑦ ᐃᓅᓯᖏᒍᑦ ᓄᓇᓕᓐᓂ. 
 
ᒪᐃᔭ ᐱᐅᓪ ᖃᐅᔨᒪᖁᔨᓚᐅᖅᑐᖅ ᐊᕐᕌᒍᑕᒫᕐᓯᐅᑎ ᓄᓇᓕᓐᓂᑦ ᓴᓗᒻᒪᕐᓴᐃᓂᖅ 
ᐊᑐᖅᑕᐅᓛᕐᓂᖓᓂᑦ ᔪᓂ 19 ᐱᒋᐊᕐᓗᑎᒃ 9−ᒥ ᐅᓪᓛᒃᑯᑦ 4−ᒧᓄᑦ ᐅᓐᓄᓴᒃᑯᑦ. 
ᐃᓘᓐᓇᑎᒃ ᓄᓇᓕᕐᒥᐅᑕᐃᑦ ᓴᓗᒻᒪᕐᓴᐃᖃᑕᐅᓛᖁᔭᐅᒐᓗᐊᑦ.  ᓯᑎᒃᑯᑦ ᕿᓄᔪᑦ 
ᐊᓯᖏᓐᓄᑦ ᒐᕙᒪᓕᕆᔨᓄᑦ ᐊᒻᒪ ᑲᑐᔾᔨᖃᑎᒌᓄᑦ ᐃᖅᑲᓇᐃᔭᖅᑎᖁᑎᖏᓐᓂᑦ 
ᐃᑲᔪᖅᑎᑦᑎᓛᖁᔭᐅᓗᑎᒃ ᐅᓪᓘᑉ ᐊᕝᕙᖓᓂᑦ ᐃᖅᑲᓇᐃᔭᖏᑎᑕᐅᑲᐃᓐᓇᕐᓗᑎᒃ 
ᓄᓇᓕᓐᓂᑦ ᓴᓗᒻᒪᕐᓴᐃᖃᑕᐅᓛᕐᒪᑕ. 
 
ᒪᐃᔭ ᐱᐅᓪ ᐅᖃᕆᐊᓚᐅᖅᑐᖅ ᐃᖅᑲᓇᐃᔭᖅᑏᑦ ᑐᑭᓯᒋᐊᕐᓯᒪᒻᒪᑕ ᐊᖏᔪᖅᑳᖓᓐᓂᑦ 
ᐋᓐᓂᐊᓇᖕᖏᑦᑐᓕᕆᔨᒃᑯᑦ ᐱᓕᕆᔾᔪᑎᑦᑎᐊᕙᓐᓂᑦ ᐊᐅᓚᑕᐅᑦᑎᐊᖁᓪᓗᒍ ᓴᓗᒻᒪᕐᓴᐃᓂᖅ 
ᐊᑦᑕᓇᔾᔭᐃᕐᓯᒪᔫᒥᓗᑎᒃ.  ᐱᔾᔪᑎᒋᓪᓗᒍ ᓄᕙᕐᔪᐊᕐᓇᖅ−19, ᓴᓗᒻᒪᕐᓴᐃᓂᐅᔪᖅ 
ᐊᐅᓚᑕᐅᓛᖅᑐᑦ ᐊᔾᔨᒋᑦᑎᐊᖏᑕᖓᓂᑦ ᐊᒻᒪ ᓂᕆᑎᑦᑎᓛᕋᑎᓪᓗ ᓯᕋᓯᒪᔪᓂᑦ ᐱᔭᕇᕈᑎᒃ 
ᓴᓗᒪᒋᐊᖃᕐᓂᖅ ᐱᔾᔪᑎᐅᓗᓂ.  ᐱᖃᑕᐅᓛᖅᑐᐃᓐᓇᐃᑦ ᐊᒡᒑᕐᓯᒪᓛᖁᔭᐅᓛᖅᑐᑦ ᐊᒻᒪ 
ᒪᓕᓪᓗᑎᒃ ᐃᓅᖃᑎᒌᑦ ᖃᓂᒌᓗᐊᕆᐊᖃᖏᓐᓂᖏᓐᓂᑦ ᒪᓕᒐᕐᓂᑦ ᐊᑐᖅᑕᐅᔪᓂᑦ. 
 
6. ᑭᖑᕙᒋᐊᕐᓯᒪᔪᑦ ᐱᔭᑦᒪᑦ ᐊᒻᒪ ᑲᑎᒪᔨᓅᖅᑕᐅᓯᒪᔪᑦ 
  
 ᐱᑕᖃᖕᖏᑦᑐᖅ 
 
7. ᒪᓕᒐᕋᓛᑦ 
  

ᐃ) ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᕋᓚᕐᒥᑦ (ᓂᑦ) 

ᐱᑕᖃᖕᖏᑦᑐᖅ 
 

ᐱ) ᑐᓪᓕᐊᓂ ᐅᖃᓕᒫᕐᓂᖅ ᒪᓕᒐᕋᓚᕐᒥᑦ (ᓂᑦ) 
 

i) ᐊᑐᕆᐊᒃᑯᑦ ᐃᖏᕐᕋᕙᑦᑐᓄᑦ ᐊᑦᑕᓇᑦᑕᐃᓕᒪᔾᔪᑎ ᒪᓕᒐᕋᓛᖅ 894 
 
ᐱᖁᔨᕗᖔᓕᐅᕈᑎ #20-166 
 
ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᓪᓕᐊ ᐳᕉᔅᑐᕐ 
ᐊᐃᑉᐲᔪᖅ: ᑲᑎᒪᔨ ᓯᑏᕙᓐᓴᓐ 
 
ᑲᑎᒪᔩᑦ ᑲᔪᓯᑎᑦᑎᕗᑦ ᑐᓪᓕᐊᓂ ᐅᖃᓕᒫᖅᑕᐅᓂᖓᓂᑦ ᐊᑐᕆᐊᒃᑯᑦ ᐃᖏᕐᕋᕙᑦᑐᓄᑦ 
ᐊᑦᑕᓇᑦᑕᐃᓕᒪᔾᔪᑎ ᒪᓕᒐᕋᓛᕐᒥᑦ 894. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 
 
ᐅᑯᐊ ᐊᐱᖅᑯᑎᐅᓚᐅᖅᑐᑦ ᐊᒻᒪ ᑭᐅᔭᐅᕙᑦᑐᑎᒃ ᕌᑦ ᒪᒡᕗᐊᕐᑦᒧᑦ, ᐊᖏᔪᖅᑳᖓᑦ 
ᓄᓇᓕᓐᓂ ᒪᓕᒐᕋᓛᓕᕆᔨᒃᑯᑦ: 
 

• ᐊᑎᓕᐅᕈᑎᐅᒋᐊᓖᑦ ᐊᒻᒪ ᓇᓪᓕᐅᒃᑯᒫᖅᑖᕈᑎᐅᓗᑎᒃ ᖃᒧᑕᐅᔭᐃᑦ 
ᐊᑐᖅᑕᐅᕙᑦᑐᑦ ᐊᖑᓇᓱᒋᐊᕈᑎᐅᓗᑎᒃ ᐊᒻᒪ ᐃᖏᕐᕋᔾᔪᑎᐅᓗᑎᒃ ᐊᖑᓇᓱᕝᕕᓐᓂ 
ᓄᓇᓂ.  ᐃᓚᖏᓐᓂ, ᓄᓇᓕᐸᐅᔭᐃᑦ ᐃᓗᐊᒎᕆᐊᖃᓚᐅᖅᐸᑦᑐᑎᒃ 
ᐊᖑᓇᓱᒋᐊᕝᕕᒻᒥᓄᑦ ᓄᓇᓕᐊᖅᑐᑦ. 

o ᓇᓪᓕᐅᒃᑯᒫᓂᑦ ᐊᒻᒪ ᐊᑎᓕᐅᕆᐊᑐᖕᖏᑦᑐᑦ ᖃᒧᑕᐅᔭᖅᐸᑦᑐᑦ 
ᐊᖑᓇᓱᒋᐊᕈᑎᒥᓂᒃ ᐊᒻᒪ ᐅᑎᖅᑎᕋᐅᔭᖅᐸᑦᑐᑦ ᓄᓇᒧᑦ ᐊᒻᒪ ᐊᖏᕐᕋᒧᑦ 
ᐊᖏᓇᓱᒋᐊᖅᑐᑎᒃ. 

o ᓄᓇᓕᓐᓂ ᒪᓕᒐᕋᓛᓕᕆᔨᒃᑯᑦ ᓄᖅᑲᑎᑦᑎᔾᔮᖏᑦᑐᑦ ᐊᖑᓇᓱᑦᑎᒥᑦ 
ᐊᑐᖅᑐᒥᑦ ᖃᒧᑕᐅᔮᓐᓂᒃ ᐱᓲᑎᑲᓪᓚᒥᓪᓘᓐᓃᑦ ᖃᒧᑏᓐᓂᒃ ᑲᓕᑦᑐᓂᑦ 
ᐅᕝᕙᓘᓐᓃᑦ ᖁᑭᐅᑎᓕᓐᓂᑦ, ᓯᑯᒨᕋᓱᑦᑎᓪᓗᒋᑦ ᐅᕝᕙᓘᓐᓃᑦ 
ᓄᓇᓕᐊᕋᓱᑦᑐᓄᑦ ᐊᖑᓇᓱᒋᐊᖅᑐᑎᒃ. 

• ᑭᒃᑯᑐᐃᓐᓇᐃᑦ ᐊᑭᓖᑎᑕᐅᒋᐊᖃᖃᑦᑕᓛᖅᐸᑦ ᒪᓕᖕᖏᒃᑯᑎᒃ ᖃᒧᑕᐅᔭᓄᑦ 
ᐊᖅᑯᑎᓕᐊᖑᓯᒪᔪᒃᑯᑦ? 

o ᓄᓇᒃᑰᔫᖅᑐᑦ ᖃᒧᑕᐅᔭᖅᑐᓂᑦ ᓯᕗᓪᓕᐅᑎᑦᑎᒋᐊᖃᖅᐸᓂᐊᖅᑐᑦ 
ᐅᕝᕙᓘᓐᓃᑦ ᐱᓱᑦᑐᓂᑦ.  ᓯᕗᓪᓕᐅᑎᑦᑎᖏᒃᑯᑎᒃ, ᓄᓇᒃᑰᔫᖅᑐᖅ 
ᐊᑭᓖᑎᑕᐅᔪᓐᓇᖅᑐᖅ. 

• ᐃᓱᒪᓕᐅᕆᔾᔪᑎᐅᓚᐅᖅᑐᖅ ᒪᓕᒐᕋᓛᒥ ᓇᓗᓇᐃᕐᓯᓯᒪᕙᓪᓗᑎᒃ ᓄᓇᒃᑰᔫᖅᑐᑦ 
ᐊᑭᓖᑎᑕᐅᔪᓐᓇᕐᒪᑕ ᒪᓕᖕᖏᒃᑯᑎᒃ ᖃᒧᑕᐅᔭᓕᕆᔪᓂᑦ ᒪᓕᒋᐊᓕᓐᓂᑦ 
ᐃᖃᓗᓐᓂ. 

o ᐃᖏᕐᕋᕙᑦᑐᓄᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕋᓛᕐᒥ ᐊᔾᔨᑐᐃᓐᓇᖏᓐᓂᑦ 
ᑎᑎᕋᕐᓯᒪᔪᖃᖅᑐᖅ ᓄᓇᕗᒻᒥ ᐊᑦᑕᓇᑦᑕᐃᓕᒪᓂᕐᒧᑦ ᐱᖁᔭᐅᑉ 

ᑎᑎᕋᕐᓯᒪᓂᖏᓐᓂᑦ ᐊᒻᒪ ᑎᑎᕋᕐᓯᒪᒐᑎᒃ ᖃᓄᐃᒍᑎᐅᔪᑦ ᓄᓇᒃᑰᔫᖅᑐᖅ 
ᓯᕗᓪᓕᐅᑎᑦᑎᒋᐊᖃᕐᓂᖏᓐᓂᑦ.  ᐱᖁᔭᕐᒥ ᑎᑎᕋᕐᓯᒪᔪᑦ 
“ᐅᔾᔨᕈᓱᖕᖏᑦᑐᖅ” ᑐᑭᖃᖅᑐᓂ ᐊᓯᐊᓄᑦ ᓄᓇᒃᑰᔫᒧᑦ ᐅᕝᕙᓘᓐᓃᑦ 
ᐱᓱᑦᑐᒧᑦ.  ᐊᑭᓕᖅᑕᐅᖏᐃᐊᓖᑦ ᐃᓱᒪᕐᓲᑎᒋᔭᖏᑦ ᑲᒪᔨᐅᑉ. 

• ᑎᑎᕋᕐᓯᒪᕕᒃ 7 − ᐊᖅᑯᓵᕐᓯᓂᖅ ᐊᒻᒪ ᖄᖏᕐᓯᓂᖅ ᓄᓇᒃᑰᔫᓂᑦ − ᐊᑐᕐᓂᖅ 
ᓴᐅᒥᒻᒦᑦᑐᒥᑦ ᐊᑐᕆᐊᕐᒥᑦ ᓇᓗᓇᐃᔭᐃᓯᒪᔪ�ᖅ ᑎᑎᕋᖅᑕᐅᓯᒪᔪᒥᑦ 30 ᑭᓛᒥᑕᓂᑦ 
ᓱᒃᑲᓐᓂᓕᒻᒥᑦ ᐃᖏᕐᕋᒋᐊᓕᒃ ᐃᑲᕐᕋᑎᒍᑦ.  ᑭᓯᐊᓂᓕ, ᐱᑕᖃᐅᕐᒥᔪᖅ ᐊᓯᖏᓐᓂᑦ 
ᐃᓗᐊᓂ ᓄᓇᓕᐸᐅᔭᐃᑦ 30 ᑭᓛᒥᑕᐅᖏᑦᑐᓂᑦ ᐊᒻᒪ ᑕᒪᒃᑯᐊ ᐊᕙᑎᐅᔪᑦ 
ᐱᖃᓯᐅᔾᔭᐅᓯᒪᒋᐊᖃᕐᒪᖔᑕ ᑖᒃᑯᓂᖓ ᐱᔾᔪᑎᓕᓐᓄᑦ. 

o ᑎᑎᕋᕐᓯᒪᔪᖅ 30 ᑭᓛᒥᑕᓂᑦ ᐃᑲᕐᕋᑎᒍᑦ ᑎᑎᕋᕐᓯᒪᔪᑦ ᐱᔾᔪᑎᒋᓪᓗᒋᑦ 
ᐊᑦᑐᐊᓂᖃᕐᒪᑕ ᐊᑐᕆᐊᑦ ᐊᑭᖏᓐᓄᑦ ᐃᑳᕕᓐᓂᑦ, ᐃᓕᓐᓂᐊᕐᕕᓐᓂᑦ ᐊᒻᒪ 
ᓇᔪᕋᖃᕐᕕᓐᓂᑦ ᐊᕙᑎᓂᑦ. 

o ᖄᖏᕐᓯᒋᐊᖃᖏᓯᐊᖅᑐᑦ ᓇᒥᑐᐃᓐᓇᖅ ᑭᓛᒥᑕᓂᑦ ᐃᑲᕐᕋᑎᒍᑦ 
ᑎᑎᕋᕐᓯᒪᔪᓂᑦ ᐱᑕᖃᖅᑎᓪᓗᒍ ᓄᓇᓕᐸᐅᔭᐃᑦ ᐃᓗᐊᓂ ᓇᒥᑐᐃᓐᓇᖅ 
ᒪᓕᒋᐊᖃᕐᓂᖏᑦ ᑎᑎᕋᖅᑕᐅᓯᒪᔪᑦ ᑎᑎᕋᕐᓯᒪᕕᒃᑯᑦ 7,1 (ᐃ) (i)−ᓂᑦ 
(iv)−ᓄᑦ ᒪᓕᑦᑕᐅᓚᐅᑐᐊᖅᐸᑕ. 

• ᐃᓱᒪᓕᐅᕆᔪᖃᓚᐅᖅᑐᖅ 30 ᑭᓛᒥᑕᓂᑦ ᑎᑎᕋᕐᓯᒪᔪᑦ ᐲᖅᑕᐅᒋᐊᖃᕐᓂᖏᓐᓂᑦ 
ᐱᔾᔪᑎᒋᓪᓗᒋᑦ ᑐᑭᓕᐅᕈᑎᐅᔪᓐᓇᕋᔭᕐᒪᑦ ᐊᑐᖅᑕᐅᒋᐊᖃᕐᓂᖏᓐᓂᑦ ᑭᓯᐊᓂ 
ᓇᓗᓇᐃᕐᕕᐅᓯᒪᔪᓂ 30 ᑭᓛᒥᑕᓂᑦ ᐃᖏᕐᕋᕕᐅᒋᐊᖃᕐᓂᖏᓐᓂᑦ ᐊᒻᒪ ᐊᓯᖏᓐᓂ 
ᐊᑐᖅᑕᐅᒋᐊᑐᒐᑎᒃ ᓇᓗᓇᐃᕐᓯᕕᐅᓯᒪᖕᖏᑦᑐᓂ ᐃᖃᓗᐃᑦ ᐃᓗᐊᓂ 
ᓇᒥᑐᐃᓐᓇᖅ. 

o ᑎᑎᕋᕐᓯᒪᕕᒻᒦᑦᑐᑦ 7 – ᐊᖅᑯᓵᕐᓯᓂᖅ ᐊᒻᒪ ᖄᖏᕐᓯᓂᖅ ᓄᓇᒃᑰᔫᓂᑦ − 
ᐊᑐᕐᓂᖅ ᓴᐅᒥᒻᒦᑦᑐᒥᑦ ᐊᑐᕆᐊᒥᑦ ᑎᑎᕋᕐᓯᒪᕕᒻᒦᑦᑐᑦ 1 − ᐲᖅᑕᐅᓂᖓ 
“ᑎᑎᕋᕐᓯᒪᔪᓂᑦ 30 ᑭᓛᒥᑕᓂᑦ ᐃᑲᕐᕋᑎᒍᑦ”. 

 
ᑎ)  ᐱᖓᔪᐊᓂ ᐊᒻᒪ ᑭᖑᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᕋᓚᕐᒥᑦ (ᓂᑦ) 

  
ii) ᐊᑐᕆᐊᒃᑯᑦ ᐃᖏᕐᕋᕙᑦᑐᓄᑦ ᐊᑦᑕᓇᑦᑕᐃᓕᒪᔾᔪᑎ ᒪᓕᒐᕋᓛᖅ 894 

 
ᐱᖁᔨᕗᖔᓕᐅᕈᑎ #20-167 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓇᑖᖅ 
ᐊᐃᑉᐲᔪᖅ: ᑲᑎᒪᔨ ᐊᕙ 
 
ᐱᖓᔪᐊᓂ ᐊᒻᒪ ᑭᖑᓪᓕᖅᐹᖓᓐᓂ ᐅᖃᓕᒫᖅᑕᐅᓂᖓᓂᑦ ᐊᑐᕆᐊᒃᑯᑦ ᐃᖏᕐᕋᕙᑦᑐᓄᑦ 
ᐊᑦᑕᓇᑦᑕᐃᓕᒪᔾᔪᑎ ᒪᓕᒐᕋᓛᕐᒥᑦ 894. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

8.      ᐱᔭᑦᓴᑐᖃᐃᑦ 
  
 ᐱᑕᖃᖕᖏᑦᑐᖅ 
 
ᑲᑎᒪᔨ ᐊᕙ ᕿᒪᐃᓕᓚᐅᖅᑐᖅ ᑲᑎᒪᓂᕐᒥᑦ ᑕᕝᕙᓂ. 
 
9. ᓄᑖᑦ ᐱᔭᑦᓴᑦ 
  

ᐃ) ᐱᔭᑦᓴᓕᐅᖁᑎᑦᓴᖅ − ᖃᓄᐃᖏᑦᑎᐊᖅᑐᓕᕆᓂᕐᒥᑦ ᐃᖅᑲᓇᐃᔭᖅᑏᑦ  
ᑲᑎᒪᔨᕋᓛᑦ ᓴᓂᕐᕙᐃᔭᖅᑕᖏᑦ ᐊᕐᕌᒍᑕᒫᕐᓯᐅᑎᓄᑦ ᓄᓇᓕᓐᓂ 
ᑐᑦᓯᕋᖅᐸᑦᑐᓄᑦ ᐱᓕᕆᐊᑦᓴᓕᕆᔨᓄᑦ ᖃᓄᐃᖏᑦᑎᐊᖅᑐᓕᕆᓂᕐᒨᖓᔪᓂᑦ 
2020/2021 

 
ᒥᐊᓕ ᐅᒨᓪ, ᑮᓇᐅᔭᓕᕆᔨ/ᓄᓇᓕᓐᓂ ᖃᓄᐃᖏᑦᑎᐊᖅᑐᓕᕆᓂᕐᒥᑦ, ᐅᖃᕆᐊᓚᐅᖅᑐᖅ 
ᖃᓄᐃᖏᑦᑎᐊᖅᑐᓕᕆᓂᕐᒥᑦ ᐃᖅᑲᓇᐃᔭᖅᑏᑦ ᑲᑎᒪᔨᕋᓛᑦ ᐊᑐᖁᔭᓂᒃ 
ᐅᖃᐅᓯᖃᕐᓯᒪᒻᒪᑕ ᓴᓂᕐᕙᐃᔭᐃᓂᕐᒥᑦ ᑮᓇᐅᔭᓂᑦ ᐅᑯᓄᖓ ᐊᕐᕌᒍᑕᒫᖅ ᐱᓕᕆᐊᑦᓴᓄᑦ: 
 

• ᐊᐅᔭᒃᑯᑦ ᐅᖃᓕᒫᒐᖅᑎᓄᑦ − $4,152 
• ᐃᖃᓗᓐᓂ ᓄᕙᕐᔪᐊᕐᓇᖅ-19 ᐱᓪᓗᒍ ᑮᓇᑉᐸᓕᐅᖅᑏᑦ - $6,500 
• ᑭᐅᐋᓯ ᑲᕕᓕ ᐃᓱᒪᓕᕆᓂᕐᒥᑦ ᑲᑎᒪᑎᑦᑎᓂᖅ - $8,440 
• ᔫᒥ ᐃᓕᓐᓂᐊᕐᕕᒃ ᓱᕈᓯᕐᓄᑦ ᓂᖀᓱᕐᕕᒃ – $7,500 
• ᓇᓄᒃ ᐱᓕᕆᑎᑦᑎᔩᑦ - $10,000 
• ᐃᖃᓗᓐᓂ ᐱᓪᓚᕆᖕᖑᐊᖅᑐᓂᑦ ᐱᖕᖑᐊᕐᕕᒃ - $11,000 
• ᐃᓐᓇᐃᑦ ᐃᓕᓐᓂᐊᕈᑎᖏᑦ - $10,000 
• ᕿᓂᖅᑐᐃᑦ, ᐊᒻᒪ ᐃᓄᐃᑦ ᓈᑦᓯᐅᖑᔭᓂ ᐱᖕᖑᐊᕐᓂᖏᑦ - $8,000 
• ᐃᖃᓗᓐᓂ ᐊᓇᐅᔨᕋᓛᑦ - $5,000 

 
ᑲᑎᒪᔨ ᓘᑲᓯ ᕿᒪᐃᓚᐅᖅᑐᖅ ᑲᑎᒪᓂᕐᒥᑦ ᑕᕝᕙᓂ. 
 
ᐱᖁᔨᕗᖔᓕᐅᕈᑎ #20-168 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᑏᕙᓐᓴᓐ 
ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ 
 
ᑲᑎᒪᔩᑦ ᓈᒻᒪᓴᖅᑐᑦ ᐊᑐᖁᔭᐅᓯᒪᔪᓂᑦ ᖃᓄᐃᖏᑦᑎᐊᖅᑐᓕᕆᓂᒥᑦ ᐃᖅᑲᓇᐃᔭᕐᕕᒻᒥ 
ᑲᑎᒪᔨᕋᓛᓂᑦ ᐊᒻᒪ ᓴᓂᕐᕙᐃᓪᓗᑎᒃ ᑮᓇᐅᔭᓂᑦ ᐊᒥᓲᓂᓕᓐᓂᑦ $70,592 ᒪᓕᑦᑐᒋᑦ 
ᑎᑎᕋᕐᓯᒪᓂᖏᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

ᐱ) ᑎᒃᑯᐊᕐᓯᓂᖅ − ᓯᑎᒃᑯᓐᓄᑦ ᐊᓪᓚᑦᑎ, ᑖᐊᒥ ᐆᕐᓐᔅ−ᑐᐊᐃᕌᓐ 

 
ᐱᖁᔨᕗᖔᓕᐅᕈᑎ #20-169 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᕐᑦ 
ᐊᐃᑉᐲᔪᖅ: ᑲᑎᒪᔨ ᓯᑏᕙᓐᓴᓐ 
 
ᑲᑎᒪᔩᑦ ᑎᒃᑯᐊᕐᓯᕗᑦ ᑖᐊᒥ ᐆᕐᓐᔅ−ᑐᐊᐃᕌᓐᒥᑦ ᓯᑎᒃᑯᓐᓄᑦ ᐊᓪᓚᑦᑎᐅᓂᐊᖁᓪᓗᒍ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 
 
 

ᑎ) 2020 ᐃᖃᓗᓐᓂ ᓴᓇᓂᒃᑯᑦ ᐱᓕᕆᐊᑦᓴᓄᑦ ᓄᓇᐃᑦ ᐊᓯᖏᓐᓅᖁᔨᔾᔪᑏᑦ 
 
ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥᑦ ᐊᐅᓚᑦᑎᔨᒻᒪᕆᒃ, ᐅᖃᕆᐊᓚᐅᖅᑐᖅ ᒐᕙᒪᒃᑯᑦ ᓄᓇᕗᒻᒥ 
ᑐᑦᓯᕋᐅᑎᓕᐅᕈᑎᒥᑦ ᐅᐸᓗᖓᐃᔭᐅᑎᖃᕐᒪᑕ ᑳᓐᑐᕌᑎᒍᑦ ᐱᓕᕆᔨᐅᕙᑦᑐᓄᑦ ᐊᒻᒪ 
ᖃᐅᔨᓴᖅᑎᓄᑦ/ᑐᑭᓯᒋᐊᖅᑎᑦᑎᔨᓄᑦ ᐃᖃᓗᓐᓅᕈᒪᒐᔭᖅᑐᓄᑦ ᓴᓇᓂᕐᒥᑦ 
ᐃᖅᑲᓇᐃᔭᕆᐊᕐᓗᑎᒃ.  ᐅᐸᓗᖓᐃᔭᐅᑎᐅᔪᖅ ᐋᖅᑭᒋᐊᖅᑕᐅᓚᐅᖅᑐᖅ ᐊᒻᒪ 
ᐱᓕᕆᐊᑦᓴᐃᑦ ᐱᒻᒪᕆᐅᖏᓐᓂᖏᑦ ᐃᓱᒪᑦᓴᕐᓯᐅᕈᑎᐅᕙᓪᓕᐊᒻᒪᑕ.  ᐃᓘᓐᓇᑎᒃ 
ᐃᖅᑲᓇᐃᔭᖅᑎᑦᓴᑦ ᓱᓕ ᒪᓕᒋᐊᖃᕋᔭᖅᑐᑦ ᐊᑐᐊᒐᕐᓂᑦ ᐋᖅᑭᑦᓯᒪᔭᖏᓐᓂᑦ 
ᐊᖏᔪᖅᑳᖓᑕ ᐋᓐᓂᐊᓇᖕᖏᑦᑐᓕᕆᔨᒃᑯᑦ.  ᒐᕙᒪᒃᑯᑦ ᓄᓇᕗᒻᒥ ᓇᓗᓇᐃᕐᓯᒪᒍᒪᒻᒪᑕ 
ᓄᓇᓕᕐᒥᐅᑕᐃᑦ ᑐᑭᓯᑎᑕᐅᓯᒪᓂᖏᓐᓂᑦ ᐊᒻᒪ ᑐᑦᓯᕋᕐᓯᒪᓕᖅᑐᓂ ᑎᑎᖅᑲᓂᑦ 
ᐊᑐᖅᑕᐅᖁᔭᐅᔪᒥᑦ ᐃᑲᔪᕐᓱᐃᔾᔪᑎᑦᓴᐅᔪᓐᓇᖅᑐᓂᑦ ᐱᒻᒪᕆᐅᓗᐊᖏᓐᓂᖏᓐᓂᑦ 
ᐱᓕᕆᐊᑦᓴᓂᑦ. 
 
ᒥᔅ ᐃᐅᓪᒎᕐᔅᒪ ᐊᐱᕆᓚᐅᖅᑐᖅ ᑲᑎᒪᔩᑦ ᖃᐅᔨᓴᕈᒪᒻᒪᖔᑕ ᐊᑐᓂ ᐱᓕᕆᐊᑦᓴᓂᑦ 
ᐃᖃᓗᓐᓅᕈᑎᐅᒋᐊᖃᕋᔭᖅᑐᓂᑦ ᐃᖅᑲᓇᐃᔭᖅᑎᑦᓴᓂᑦ, ᐅᕝᕙᓘᓐᓃᑦ ᑲᑎᒪᔩᑦ 
ᐃᓘᓐᓇᖏᓐᓂᑦ ᐱᓕᕆᐊᑦᓴᓂᑦ ᑲᔪᓯᔭᐅᖁᔨᒻᒪᖔᑕ ᐊᒻᒪ ᐃᖅᑲᓇᐃᔭᖅᑎᑦᓴᖏᓐᓂᑦ 
ᐃᖃᓗᓐᓅᕋᔭᕐᓗᑎᒃ ᒪᓕᓚᐅᑐᐊᕈᑎᒃ ᐊᖏᔪᖅᑳᖓᑕ ᐋᓐᓂᐊᓇᖕᖏᑦᑐᓕᕆᔨᒃᑯᑦ 
ᐊᑐᖅᑕᐅᖁᓯᒪᔭᖏᓐᓂᑦ. 
 
ᐱᖁᔨᕗᖔᓕᐅᕈᑎ #20-170 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᕐᑦ 
ᐊᐃᑉᐲᔪᖅ: ᑲᑎᒪᔨ ᓯᑏᕙᓐᓴᓐ 
 
ᑲᑎᒪᔩᑦ ᐃᑲᔪᕐᓱᐃᕗᑦ ᐱᕙᓪᓕᐊᑎᑦᑎᓂᕐᒥᑦ ᓴᓇᓂᒃᑯᑦ ᐃᖃᓗᓐᓂ ᐊᒻᒪ ᓴᖑᑎᑦᓯᓪᓗᑎᒃ 
ᐊᖏᔪᖅᑳᖓᓐᓄᑦ ᐋᓐᓂᐊᓇᖕᖏᑦᑐᓕᕆᔨᒃᑯᑦ ᐊᐅᓚᑦᑎᓂᐊᖁᓪᓗᒍ ᑭᒃᑯᑐᐃᓐᓇᐃᑦ 
ᐊᑦᑕᓇᖅᑐᒦᒋᐊᖃᖏᓐᓂᖏᓐᓂᑦ ᐱᔾᔪᑎᓕᓐᓂᑦ ᓴᓇᓂᐅᑉ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 



ᑲᑎᒪᔩᑦ ᑲᑎᒪᓂᖓᑦ #17  
ᔪᓂ 9, 2020 

ᒪᑉᐱᖓᖏᑦ 11 
 
 

ᑭ) ᐸᓖᓯᒃᑯᑦ ᑎᒥᖏᓐᓄᑦ ᐊᑕᔪᑦᓴᐃᑦ ᐊᔾᔨᓕᐅᕈᑏᑦ 
 
ᒪᐃᔭ ᐱᐅᓪ ᐅᖃᓚᐅᖅᑐᖅ ᑭᒃᑯᑐᐃᓐᓇᕐᓄᑦ ᐅᖃᐅᓯᖃᖅᑐᒥᓂᐅᓂᕋᖅᑐᓂ 
ᐱᔾᔪᑎᖃᖅᑐᓂ ᐸᓖᓯᒃᑯᑦ ᑎᒥᖏᓐᓄᑦ ᐊᑕᔪᑦᓴᓂᑦ ᐊᔾᔨᓕᐅᕈᑎᖃᕆᐊᖃᓕᕐᓂᖏᓐᓂᑦ 
ᐃᑲᔫᑎᐅᖁᓪᓗᒋᑦ ᑭᒃᑯᑐᐃᓐᓇᕐᓄᑦ ᑕᑎᒋᔭᐅᔾᔫᒥᒋᐊᖃᕐᓂᖏᓐᓂᑦ ᓄᓇᓕᓐᓂ. 
 
ᐱᖁᔨᕗᖔᓕᐅᕈᑎ #20-171 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᕐᑦ 
ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ 
 
ᑲᑎᒪᔩᑦ ᑐᑦᓯᕋᖅᑐᑦ ᒐᕙᒪᒃᑯᓐᓂᑦ ᓄᓇᕗᒻᒥ ᓇᓗᓇᐃᕐᓯᖁᔭᐅᓗᑎᒃ ᑎᒥᒧᑦ ᐊᑕᔪᑦ 
ᐊᔾᔨᓕᐅᕈᑏᑦ ᐊᑐᐃᓐᓇᐅᖁᓪᓗᒋᑦ ᐸᓖᓯᓄᑦ ᓄᓇᕗᒻᒥ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 
 
ᑲᑎᒪᔨ ᓴᐳᕐᑦ ᖃᐅᔨᒪᖁᔨᓚᐅᖅᑐᖅ ᐱᑕᖃᓗᐊᖏᒻᒪᑦ ᓇᓗᓇᐃᔭᐃᑎᓂᑦ ᑎᒥᒧᑦ 
ᐊᑕᒍᓐᓇᖅᑐᑦ ᐊᔾᔨᓕᐅᕈᑏᑦ ᐊᑐᖏᒍᑎᐅᕙᖕᖏᒻᒪᑕ ᐸᓖᓯᓄᑦ ᐱᑦᑎᐊᓂᕐᒥᑦ ᐅᕝᕙᓘᓐᓃᑦ 
ᐊᓯᐊᒍᑦ ᐱᓕᕆᔾᔪᑎᖃᕐᓂᕐᒥᑦ, ᑭᓯᐊᓂᑦᑕᐅᖅ, ᑎᒥᒧᑦ ᐊᑕᒍᓐᓇᖅᑐᑦ ᐊᔾᔨᓕᐅᕈᑏᑦ 
ᐱᓕᕆᐊᖑᔪᓂᑦ ᑭᐅᔾᔪᑎᖃᕈᓐᓇᓂᕐᓴᐅᓕᕋᔭᖅᑐᑦᓴᐅᕗᑦ. 
 
ᒪᐃᔭᐅᑉ ᑐᓪᓕᐊ ᐳᕉᔅᑐ ᐃᓱᒫᓘᑎᖃᕐᓂᕋᓚᐅᖅᑐᖅ ᐱ�ᔾᔪᑎᒋᓪᓗᒋᑦ ᐱᓕᕆᐊᖃᖅᐸᑦᑐᑦ 
ᖁᕕᐊᓇᖕᖏᑦᑐᓂᑦ ᐃᓄᖕᓄᑦ ᐸᓖᓯᒃᑯᓐᓄᑦ, ᐊᑐᖅᑕᐅᖏᓐᓇᓂᐊᕐᓂᕋᖅᑐᓂᐅᒃ 
ᖃᓄᐃᓕᒍᑎᐅᓚᐅᖏᓐᓂᖓᓂ ᑭᒃᑯᑐᐃᓐᓇᕐᓄᑦ.  ᑭᒃᑰᓂᖏᓐᓄᑦ ᒪᓕᓪᓗᑎᒃ 
ᐃᓕᖅᑯᓯᖃᖅᐸᑦᑐᑦ ᐊᔾᔨᒌᖏᑦᑐᓂᑦ ᐱᓕᒻᒪᑦᓴᖃᖅᑕᕆᐊᓕᐅᒐᓗᐊᑦ ᐸᓖᓰᑦ.  
ᐅᖃᓚᐅᖅᑐᖅ ᐱᓕᕆᒋᐊᖃᓕᕐᒪᑕ ᓄᖅᑲᖅᑎᑕᐅᖁᓪᓗᒍ ᐱᑦᑎᐊᖏᔾᔪᑎᐅᕙᑦᑐᑦ 
ᐃᓄᖕᓂᑦ ᐊᕐᓇᓂᑦ ᐊᒻᒪ ᐃᓘᓐᓇᖏᓐᓂᑦ ᐃᖃᓗᒻᒥᐅᑕᓂᑦ.  ᑎᒥᒧᑦ ᐊᑕᒍᓐᓇᖅᑐᓂᑦ 
ᐊᔾᔨᓕᐅᕈᑏᑦ ᐃᓚᒋᔭᐅᓂᕋᖅᑕᖏᑦ ᐱᒋᐊᕈᑎᑦᑎᐊᕙᐅᔪᓄᑦ ᐊᓯᔾᔩᕙᓪᓕᐊᓂᕐᒥᑦ. 
 
ᑲᑎᒪᔨ ᐱᓕᐅᕆᑎ ᓇᓗᓇᐃᕐᓯᒋᐊᖁᔨᓚᐅᖅᑐᖅ ᐱᖁᔨᕗᖔᓕᐅᕈᑎᒥᑦ ᐊᒻᒪ 
ᑐᕌᖓᓂᖃᑐᐃᓐᓇᕐᒪᖔᖅ ᐸᓖᓯᑐᐊᓄᑦ ᐅᕝᕙᓘᓐᓃᑦ ᐃᓘᓐᓇᑦᑎᐊᖏᓐᓂᑦ 
ᐸᓖᓯᓕᕆᓂᕐᒥᑦ ᐱᓕᕆᕙᑦᑐᓂᑦ ᓄᓇᕗᒻᒥ, ᐱᖃᓯᐅᔾᔭᐅᓗᑎᒃ ᒪᓕᒐᕋᓛᓕᕆᔨᒃᑯᑦ. 
 
ᒪᐃᔭ ᐱᐅᓪ ᓇᓗᓇᐃᕐᓯᒋᐊᓚᐅᖅᑐᖅ ᐱᖁᔨᕗᖔᓕᐅᕈᑎ ᑐᕌᖓᒻᒪᑦ ᐸᓖᓯᒃᑯᓐᓄᑦ.  
ᐃᖃᓗᓐᓂ ᒪᓕᒐᕋᓛᓕᕆᔨᒃᑯᑦ ᐊᑐᖅᐸᓕᖅᑐᑦ ᑎᒥᒧᑦ ᐊᑕᒍᓐᓇᖅᑐᓂᑦ ᐊᔾᔨᓕᐅᕈᑎᓂᑦ 
ᐊᕐᕌᒎᓐᓂᒃ ᒪᕐᕉᓐᓂᒃ. 

ᑭ) ᓄᓇᓕᓐᓂ ᒪᓕᒐᕋᓛᓕᕆᓂᕐᒥᑦ ᑕᖅᑭᑕᒫᕐᓯᐅᑏᑦ ᐅᓂᒃᑳᑦᓴᐃᑦ − ᒪᐃ 

1 – 31, 2020 
 
ᖃᕋᑕᐅᔭᓕᕆᔾᔪᑏᑦ ᐊᑲᐅᖏᓕᐅᕈᑎᖃᓕᓚᐅᕐᒪᑕ ᐊᒻᒪ ᒪᐃᔭ ᐱᐅᓪ ᐅᖃᓕᓚᐅᖅᑐᖅ 
ᑲᑎᒪᔾᔪᑎᐅᔪᖅ ᑲᑎᒪᐅᑕᐅᓛᓕᕆᐊᖓ ᑭᖑᓪᓕᕐᒥ ᑲᑎᒪᔩᑦ ᑲᑎᒪᓕᖅᐸᑕ. 
 
10. ᑲᑎᒪᔨᕋᓛᓂᑦ ᐅᓂᒃᑳᑦᓴᐃᑦ 
 

ᐃ) ᐃᓗᕕᖃᕐᕕᓕᕆᓂᕐᒥᑦ ᐅᖃᐅᔾᔪᐃᔩᑦ ᑲᑎᒪᔨᕋᓛᑦ ᐅᓂᒃᑳᑦᓴᖏᑦ 
 
ᐱᖁᔨᕗᖔᓕᐅᕈᑎ #20-172 
 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 
ᐊᐃᑉᐲᔪᖅ: ᑲᑎᒪᔨ ᓯᑏᕙᓐᓴᓐ 
 
ᑲᑎᒪᔩᑦ ᑲᔪᓯᑎᑦᑎᔪᑦ ᑕᐃᒎᓯᖏᓐᓂᑦ ᐱᓕᕆᐊᑦᓴᐅᔪᑦ ᐃᓗᕕᖃᕐᕕᓕᕆᓂᕐᒥᑦ 
ᐅᖃᐅᔾᔪᐃᔩᑦ ᑲᑎᒪᔨᕋᓛᓄᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 
 
 
ᑲᑎᒪᔨ ᓴᐳᕐᑦ ᐃᓱᒫᓘᑎᖃᕐᓂᕋᓚᐅᖅᑐᖅ ᐅᖃᐅᓯᐅᔪᖃᖏᓐᓂᖓᓂᑦ ᐊᓯᐊᓂᑦ 
ᐃᓂᑦᓴᐅᔪᓐᓇᖅᑐᒥᑦ.  ᐃᓱᒪᓚᐅᖅᑐᖅ ᐱᓕᕆᐊᖑᔪᒪᓂᐊᖅᑐᑦ ᑕᑲᓇᓂ ᐃᓂᒋᔭᐅᓕᖅᑐᒥ 
ᐱᔾᔪᑎᖃᕐᓂᐊᕐᒪᑕ ᐱᔾᔪᑎᐅᔪᓂᑦ. 
 
ᑲᑎᒪᔨ ᓯᑏᕙᓐᓴᓐ ᐃᓱᒪᓚᐅᖅᑐᖅ ᐱᒻᒪᕆᐅᓂᖓᓂᑦ ᐊᐅᓚᑕᐅᒋᐊᖃᕐᓂᖓᓂᑦ 
ᐃᓂᒋᔭᐅᔪᖅ ᑲᔪᓯᑎᑦᑎᖁᓪᓗᒍ.  ᐃᓱᒪᓂᕋᓚᐅᖅᑐᖅ ᐃᓂᒋᔭᐅᔪᖅ ᐊᖏᓂᖓ 
ᓈᒻᒪᓐᓂᖓᓂᑦ ᒫᓐᓇᒧᑦ ᐊᑐᖅᑕᐅᔪᓐᓇᕐᓂᐊᒪᓗ ᐊᕐᕌᒍᒐᓴᓄᑦ. 
 
ᑲᑎᒪᔨ ᓴᐳᕐᑦ ᖃᕋᑕᐅᔭᖓ ᐱᐅᓗᐊᓚᐅᕈᓐᓃᕐᒪᑦ ᕿᒪᐃᓕᓚᐅᖅᑐᖅ ᑲᑎᒪᓂᕐᒥᑦ ᐊᒻᒪ 
ᓂᕈᐊᓚᐅᖏᓚᕿᔪᖅ ᐱᖁᔨᕗᖔᓕᐅᕈᑎᒥᑦ. 
 
11. ᑎᑎᖅᑲᐃᑦ 
  
 ᐱᑕᖃᖕᖏᑦᑐᖅ 
 
12. ᒪᑐᓯᒪᔾᔪᑎᑦᓴᖅ 
 

( ) ᒪᓕᑦᑐᒋᑦ ᑎᑎᕋᕐᓯᒪᕕᖏᑦ 22(2)(ᐃ) ᓄᓇᓕᐸᐅᔭᐃᑦ ᐱᖁᔭᕐᔪᐊᖓᓐᓂ ᐊᒻᒪ 
ᒪᓕᒐᕋᓛᖅ 526 ᑎᑎᕋᕐᓯᒪᕕᖏᑦ 67 



ᑲᑎᒪᔩᑦ ᑲᑎᒪᓂᖓᑦ #17  
ᔪᓂ 9, 2020 

ᒪᑉᐱᖓᖏᑦ 11 
 

13. ᓄᖅᑲᕐᓂᖅ 
 
ᐱᖁᔨᕗᖔᓕᐅᕈᑎ #20-173 
 
ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᓪᓕᐊ ᐳᕉᔅᑐ 
ᐊᐃᑉᐲᔪᖅ: ᑲᑎᒪᔨ ᓯᑏᕙᓐᓴᓐ 
 
ᑲᑎᒪᔩᑦ ᓄᖅᑲᖅᑐᑦ 2:04 ᐅᓐᓄᓴᒃᑯᑦ 

ᐃᓘᓐᓇᖏᓐᓄᑦ ᑲᔪᓯᑎᑕᖅ 
  
 
 
            
     ᑭᐊᓂ ᐱᐅᓪ  
     ᒪᐃᔭ 
                                                     
 
        
 ᑖᐊᒥ ᐆᕐᓐᔅ-ᑐᐊᐃᕌᓐ 
 ᓯᑎᒃᑯᑦ ᐊᓪᓚᑦᑎᖓᑦ 
 
 
  

ᑲᔪᓯᑎᑕᐅᔪᑦ ᓯᑎᒃᑯᑦ ᑲᑎᒪᔨᖏᑦ ᐅᓪᓗᒥ 23 ᑕᖅᑭᒥ ᔪᓂ 2020. 


